
АПСТРАКТ
Технологиите за комбиниран циклус за интегрирана гасификација (IGCC – Integrated Gas Combustion Cycle) се исклучително важни за светскиот енергетски пазар, каде економски прифатливите понуди ги вклучуваат тешките горива и јагленот како најдобрите алтернативи. Оваа технологија се применува за производство на економски прифатлива електрична енергија, во согласност со еколошките регулативи т.е заштитата на животната средина, со користење на гасификатор за претворање на јагленот и останатите јаглеродни горива во синтетички гас - СИНГАС.

1. ВОВЕД
Постојаниот пораст на цените на горивата како и глобалното затоплување како значајни фактори наметнаа тренд кон енергетската револуција што резултира со растечка потреба за изнаоѓање алтернативни енергетски извори и ефикасно искористување на веќе постоечките енергетски извори (јаглен, природни гасови, нуклеарна енергија). Поради лесната достапност и релативно широката географска распространетост, јагленот претставува репрезентативен енергетски извор. 


Можеби најмладите жители на нашта планета сеуште не се засегнати од своите идни енегретски потреби но тоа не е случај и со нас останатите. Скоро секаде каде што се движиме достапни и прифатливи ни се класичните извори на енергија поради што ја плаќаме цената со загадувањето и климатските промени.
Наша крајна цел и приоритет треба да биде стабилизирање на атмосферата иако тоа не е работа што се случува преку ноќ.  Во иднина со оглед да очекуваме драстично зголемување на светската потрошувачка на гориво неопходно се наметнува потребата од изнаоѓање на решенија било краткорочни или долгорочни.
Овај труд дава еден од одговорите на предизвикот кој е поставен пред нас, одговор кој не е само теоретски туку, одговор кој е длабоко инкорпориран во праксата. 
2. Начин на формирање на синтетички гас – Сингас
Уште од почетоците на индустриската револуција јагленот претставува движечка сила на човековиот развој, кој во природата е застапен во изобилие, лесно достапен ресурс и со релативно константна цена. Денес производството на јаглен се користи за покривање на 50 % од потребите за електрична енергија само за територијата на САД и уште долги години ќе претставува централен дел од енергетската слика веднаш до соларната енергија, природните гасови, нуклеарната енергија и енергијата од ветерниците. 

[image: image9.jpg]Thermal
Oxidizer

Gos
COS Hydrolysis  Cooling

Grey Water
Treatment
Cooling
syngas
scrubber

Steam Generator
(HRSG} Cooling

LP Steam
Condenser

Recycle
Fines

Slurry Slag Syngas
Pump Cooler




сл.1 IGCC централа
20-тите години на минатиот век ги бележат почетоците на процесот гасификација кој е дел од процесот познат како IGCC – комбиниран циклус за интегрирана гасификација. IGCC произведува електрична енегрија од ограничен број на домашни ресурси истовремено исполнувајки ги строгите стандарди за заштита на животната средина. 

Една од клучните придобивки на оваа технологија е ниската емисија на полутанти што е од исклучителна важност особено ако се земат во предвид  ригорозните еколошки регулативи поради растечката загриженост од штетните дејства на загадувачите врз животната средина и земјата во целост.

Процесот на IGCC - комбиниран циклус за интегрирана гасификација, започнува така што јагленот се внесува во системот каде што се меша со вода, при што се создава кашеста маса со конзистентност на тешки масла. Кашестата маса потоа се инјектира во гасификаторот каде што заедно со кислород се загрева на многу висока температура, што резултира со создавање на синтетички гас т.е. СИНГАС.


C+H2O      CO+H2



C+CO2       2CO
Жешкиот сингас потоа се спроведува до топлоразменувачот каде се лади во вода при што се добива водена пареа која се пренесува во високопритисни системи за пареа за интегрирање во производниот циклус на енергијата. Сингасот поминува низ испакнатина од активен јаген каде што се отстранува живата. Откако ќе се филтрира остануваат скоро незначителни количини на жива. После тоа сингасот се движи кон десулфуризатор (систем за отстранување на кисели гасови) каде што водород сулфидот се издвојува од сингасот по што следи негово претворање во елементарен сулфур кој може да се користи при хемиското процесирање. 

Сл.2 Детален приказ на IGCC процесот

Сингасот (водородот и јаглерод моноксидот) оди во високо ефикасна, чисто – согорувачка гасна турбина каде што се создава електричнатa енергија. Вишокот на водород кој се наоѓа под висок притисок се користи во гасната турбина како растворувач при процесот на согорување со цел да го намали создавањето на водород оксидот – загадувач кој се смета за причинител за создавање на смог. 

Катализаторот (SCR – Selective Catalytic Reductor) интегриран во генераторот за генерирање на топла пареа (HRSG – Heat Recovery Steam Generator) уште повеќе го намалува создавањето на водород моноксидот, при што се постигнува ултра ниско ниво на негово емитување во околината.


Топлите издувни гасови создават пареа во генераторот за генерирање на топла пареа (HRSG) што во комбинација со пареата од катализаторот (SCR) предизвикуваат парната турбина да создава уште повеќе енергија која потоа би го снабдувала енергетскиот систем. 


Гасовите кои остануваат се ослободуваат од генераторот за генерирање на топла пареа и достигнуваат ниво на чистота која е невозможно да се постигне кај обичните термоенергетски постројки кои како погонски медиум – гориво користат јаглен.
IGCC  централите се наречени интегрирани затоа што (1) сингасот произведен при гасификацијата се користи како гориво за гасната турбина во комбинираниот циклус, и (2) пареата која се произведува во топлоразменувачот за време на гасификацијата се користи од парната турбина за време на комбинираниот циклус. Сингасот произведен на овој начин се користи како гориво за гасната турбина која произведува електрична енергија. IGCC централите ја подобруваат енергетската ефикасност на процесот со додавање на топла пареа произведена за време на гасификацијата во парната турбина. Оваа пареа потоа се искористува од страна на парната турбина при производството на дополнителна електрична енергија.

Сл.3 Графички приказ на IGCC процес

 Можеме да заклучиме дека IGCC - комбиниран циклус за интегрирана гасификација емитува помалку полутанти од обичните – класичните термоенергетски постројки кои како гориво користат јаглен и истовремено користи помалку вода за време на процесот т.е (30% помалку вода во споредба со термоенергетските постројки кои користат гориво јаглен) што посебно треба посебно да се респектира. 


Системот исто така може да се користи  и за складирање на јаглерод, при што јаглерод диоксидот кој обично испарува во атмосферата, во овој случај се складира пред процесот на согорување на сингасот и се инјектира длабоко во земјата во геолошките формации каде перманентно се складира. 


IGCC постројката се модифицира на начин кој вклучува реверзибилен хемиски реактор и десулфуризатор кој се проширува за да го отстрани вишокот на јаглерод диоксид. Сингасот кој поминува низ реверзибилниот хемиски реактор се  одвојува во водород и јаглерод диоксид.

Јаглерод диоксидот се отстранува од течниот гас во десулфуризаторот а потоа се компресира во високопритисна течност и се испумпува во посебни комори од каде што потоа се инјектира на 1 километар длабочина во земјата. По еден век јаглерод диоксидот се раствора во водата при што создава незаградливи минерали.
ЗАКЛУЧОК
Технологиите за комбиниран циклус за интегрирана гасификација (IGCC – Integrated Gas Combustion Cycle) и складирањето на јаглерод доиксидот не се далеку од реалноста. Низ светот овие процеси се сеуште во фаза на тестирање со цел да станат реалност. 
             Постојат голем број на спротивставени мислења кои се залагаат за инвестирањето во централите за производство на соларна или геотермална енергија, за разлика од централите за создавање на сингас, поради можноста за долгорочно зголемување на трошоците на здравството како директен резултат на емисијата на штетните гасови. Глобалното затоплување е реалност и само една IGCC  централа би можела да допринесе за намалување на глобалното загадување согорувајќи од околу седум тони јаглен на годишно ниво. 

Сепак, од идните енергетски постројки се очекува да бидат уште почисти и технолошки понапредни. Со технолошкиот напредок тие ќе станат и поефикасни а се очекува да се равие и системот на складирање на јагеродниот диоксид при што јагленот би можел да се употребува на начин со кој не би бил штетен за животната средина. Се поставува прашањето како да ја произведеме енергијата која ќе ни биде потребна и воедно да ја сочуваме животната средина на нашава планета. Се рабира со заеднички напори мора да се спротивставиме на сите предизвици создадени од потребата за енергија кои се на штета на животната средина.

Во иднина овој начин би резултирал со 4 пати поголемо производство на енергија во споредба со обичните методи вклучувајки притоа помал степен на загадување на животната средина (45 % помала емисија на штетни гасови по мегават час).
Со IGCC - Технологиите за комбиниран циклус за интегрирана гасификација како концепт на иднината, постигнуваме чекор понапред кон создавањето на чисто и лесно достапен извор на енергија создадена од јагленот со чија помош ја заштитуваме животната средина а воедно и обезбедиме нашата иднина.

